भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या 1578 
जिसका उत्‍तर 24 दिसम्‍बर, 2018 को दिया जाना है ।
*****
मानसून बाढ़ से केरल में हुए नुकसान
1578. श्री अब्दुल वहाब: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या सरकार ने हाल ही में केरल में मानसून बाढ़ के कारण हुए नुकसान का आकलन करने के लिए इस राज्य में कोई दल भेजा है; 
(ख) 
यदि हां, तो दल द्वारा प्रस्तुत की गई रिपोर्ट का ब्यौरा क्या है; और 
(ग) 
राज्य की मदद के लिए प्रस्तुत की गई सिफारिशों पर सरकार की प्रतिक्रिया क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) केरल राज्‍य सरकार द्वारा प्रस्‍तुत किए ज्ञापन के आधार पर, अंतर-मंत्रालयी केन्‍द्रीय दलों (आईएमसीटी) का गठन गृह मंत्रालय द्वारा किया गया था तथा उसे आपदा प्रभावित क्षेत्रों में क्षति का आकलन करने हेतु दो स्‍पैलों में तैनात किया गया था। केन्‍द्रीय दलों द्वारा किए गए आकलन के अनुसार, 477 मानव जीवन, 76,830 मवेशियों के जीवन को क्षति पहुंची तथा 6.54 लाख आवास क्षतिग्रस्‍त हुए और वर्ष 2018 के दौरान, केरल में बाढ़/भूस्‍खलन के कारण 0.94 लाख हेक्‍टेयर फसल क्षेत्र के प्रभावित होने की सूचना मिली है।
(ग) गृह मंत्रालय ने सूचित किया है कि केरल राज्‍य सरकार के प्रभावित लोगों को सहयोग देने हेतु, भारत सरकार ने राज्‍य आपदा प्रतिक्रिया निधि (एसडीआरएफ) की 192.60 करोड़ रूपए तथा 600.00 करोड़ रूपए की राशि के केन्‍द्रीय हिस्‍से की दोनों किस्‍तों को केरल सरकार को तत्‍काल राहत उपाय हेतु राष्‍ट्रीय आपदा प्रतिक्रिया निधि (एनडीआरएफ) से ‘ऑन अकाउंट’ आधार पर जारी कर दिया है। यह राशि एसडीआरएफ में उपलब्‍ध 287.08 करोड़ रूपए की प्रारंभिक राशि के अलावा है। आईएमसीटी के दौरे के पश्‍चात् उच्‍च स्‍तरीय समिति (एचएलसी) ने केरल राज्‍य सरकार को एनडीआरएफ से 3048.39 करोड़ रूपए की अतिरिक्‍त सहायता को अनुमोदन दे दिया। 
******
